
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
"ЧӐВАШ РЕСПУБЛИКИН ТЕРРИТОРИЙӖНЧЕ 
ВЫРНАҪНӐ НУМАЙ ХВАТТЕРЛӖ ҪУРТСЕНЧИ 
ПӖРЛЕХИ ПУРЛӐХА ТӖПРЕН ЮСАС ӖҪЕ ЙӖРКЕЛЕС ЕНӖПЕ ПРАВӐН УЙРӐМ ХУТШӐНӐВӖСЕНЕ 
ЙӖРКЕЛЕССИ ҪИНЧЕН" САККУННЕ 
УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2024 ҫулхи ака уйӑхӗн 23-мӗшӗнче
йышӑннӑ

1 статья 
Чӑваш Республикин "Чӑваш Республикин территорийӗнче вырнаҫнӑ нумай хваттерлӗ ҫуртсенчи пӗрлехи пурлӑха тӗпрен юсас ӗҫе йӗркелес енӗпе правӑн уйрӑм хутшӑнӑвӗсене йӗркелесси ҫинчен" 2013 ҫулхи утӑ уйӑхӗн 
30-мӗшӗнчи 41 №-лӗ саккунне (Чӑваш Республикин Саккунӗсен пуххи, 2013, 7 №; 2014, 3 №; 2015, 2, 12 №-сем; 2016, 6, 11 №-сем; 2017, 5, 9 №-сем; "Республика" хаҫат, 2018, ҫу уйӑхӗн 8-мӗшӗ, юпа уйӑхӗн 31-мӗшӗ; 2019, нарӑс уйӑхӗн 20-мӗшӗ, ҫӗртме уйӑхӗн 5-мӗшӗ, раштав уйӑхӗн 26-мӗшӗ; "право21.рф" сеть кӑларӑмӗ, 2023, нарӑс уйӑхӗн 22-мӗшӗ, 0000000000000757 №; "Республика" хаҫат, 2023, чӳк уйӑхӗн 29-мӗшӗ) ҫакӑн пек улшӑнусем кӗртес:
1) 3 статьяна ҫакӑн пек ҫырса 72-мӗш пай хушса хурас:
"72. Нумай хваттерлӗ ҫуртӑн республика программине ҫирӗплетнӗ хыҫҫӑн хута янӑ пайӗнче (ун ҫинчен пӗлтерекен сведенисене асӑннӑ программӑра ҫав нумай хваттерлӗ ҫуртӑн параметрӗсем улшӑннипе ҫыхӑннӑ улшӑнусем кӗртнӗ чухне палӑртса хӑварнӑ) вырнаҫнӑ пӳлӗмсене харпӑрлӑхра тытакансен тӗпрен юсас ӗҫшӗн тӳлемелли тивӗҫӗ республика программине ҫак пайра кӑтартнӑ улшӑнусене кӗртнӗ кунран пуҫласа тӑватӑ ҫул та вун пӗр уйӑх иртнӗ хыҫҫӑн пуҫланать. Нумай хваттерлӗ ҫуртӑн асӑннӑ пайӗнче вырнаҫнӑ пӳлӗмсене харпӑрлӑхра тытакансем тӗп юсав ӗҫӗшӗн тӳлемелли тивӗҫсем пуҫланнӑ кунран пуҫласа тӗп юсав ӗҫӗшӗн тӳлекен тӳлеве тӗп юсав фондне туса хумалли меле палӑртасси ҫинчен калакан йышӑнупа килӗшӳллӗн (ӑна ҫавнашкал нумай хваттерлӗ ҫуртра пӳлӗмсене харпӑрлӑхра тытакансем нумай хваттерлӗ ҫуртӑн асӑннӑ пайне хута яриччен йышӑннӑ тата пурнӑҫа кӗртнӗ) нумай хваттерлӗ ҫуртри пӳлӗмсене харпӑрлӑхра тытакансем ҫав кун хыҫҫӑн урӑхла йышӑну туман пулсан тӳлеҫҫӗ.";
2) 7 статьян 2-мӗш пайӗнче "71-мӗш пайӗпе" сӑмахсене "71-мӗш тата 72-мӗш пайӗсемпе" сӑмахсемпе улӑштарас;
3) 16 статьян 1-мӗш пайӗнче "71-мӗш пайӗпе" сӑмахсене "71-мӗш тата 72-мӗш пайӗсемпе" сӑмахсемпе улӑштарас.

2 статья
1. Ҫак Саккун ӑна официаллӑ йӗркепе пичетлесе кӑларнӑ кунран пуҫ-ласа вӑя кӗрет.
2. Чӑваш Республикин "Чӑваш Республикин территорийӗнче вырнаҫ-нӑ нумай хваттерлӗ ҫуртсенчи пӗрлехи пурлӑха тӗпрен юсас ӗҫе йӗркелес енӗпе правӑн уйрӑм хутшӑнӑвӗсене йӗркелесси ҫинчен" 2013 ҫулхи утӑ уйӑхӗн 30-мӗшӗнчи 41 №-лӗ саккунӗн 3 статйин 72-мӗш пайӗн положенийӗсен вӑйӗ ҫак Саккун вӑя кӗриччен пуҫланнӑ право хутшӑнӑвӗсене пырса тивет.
3. Нумай хваттерлӗ ҫуртӑн нумай хваттерлӗ ҫуртсенчи пӗрлехи пурлӑха тӗпрен юсас ӗҫӗн республика программине ҫирӗплетнӗ хыҫҫӑн хута янӑ пайӗнче (ун ҫинчен пӗлтерекен сведенисене асӑннӑ программӑра ҫав нумай хваттерлӗ ҫуртӑн параметрӗсем улшӑннипе ҫыхӑннӑ улшӑнусем кӗртнӗ чухне палӑртса хӑварнӑ) вырнаҫнӑ пӳлӗмсене харпӑрлӑхра тытакансене нумай хваттерлӗ ҫуртри пӗрлехи пурлӑха тӗпрен юсас ӗҫшӗн тӳлемелли тӳлеве ҫак Саккун вӑя кӗнӗ кун тӗлне ытлашши шутласа панӑ (пӳлӗмсене харпӑрлӑхра тытакансем тӗпрен юсас ӗҫшӗн тӳлес енӗпе хӑйсен тивӗҫӗсене кирлӗ пек пурнӑҫламаншӑн тӳленӗ пенисене кӗртсе) тата пӳлӗмсене харпӑрлӑхра тытакан ҫав ҫынсем тӳлесе татнӑ тӳлевсен суммине ҫитес тапхӑрта тӗпрен юсас ӗҫшӗн укҫа-тенкӗ тӳлемелли тивӗҫсене пурнӑҫланӑ чухне автоматла майпа шута илеҫҫӗ.

	Чӑваш Республикин
Пуҫлӑхӗ

